
INKLYUZIV TA’LIM TIZIMIDA 
O‘QITUVCHINING KO‘P 

QIRRALI PEDAGOGIK 
FAOLIYATI VA UNING NAZARIY 

ASOSLARI
Nazarova Dildora Asatovna

Oriental universiteti “Uzluksiz ta’lim pedagogikasi” kafedrasi professori,
pedagogika fanlari nomzodi

Axmedova Aziza Temurovna
Oriental universiteti Magistri pedagogika fakulteti 101-guruh talabasi

Annotatsiya: Maqolada inklyuziv ta’lim jarayonida o‘qituvchining ko‘p pozitsiyali faoliyati hamda uning pedagogik sama-
radorlikka ta’siri ilmiy jihatdan tahlil qilinadi. Tadqiqotda o‘qituvchining bilim beruvchi, mentor, fasilitator, moderator, kouch 
va psixolog kabi rollari mazmunan yoritilib, ularning inklyuziv ta’lim muhitidagi o‘rni asoslab beriladi. Shuningdek, o‘qituv
chining multifunksional faoliyatini samarali tashkil etish uchun zarur bo‘lgan kasbiy kompetensiyalar, kommunikativ va 
psixologik ko‘nikmalar tahlil qilinadi. Maqolada inklyuziv ta’limda o‘qituvchi faoliyatining jamoaviylik, hamkorlik va individ-
uallashtirish tamoyillariga asoslanganligi ko‘rsatib o‘tiladi. Tadqiqot natijalari shuni ko‘rsatadiki, o‘qituvchining turli pozitsi-
yalarda faoliyat yuritishi o‘quvchilarning ta’lim jarayoniga jalb etilish darajasini oshiradi hamda ta’lim sifatini yaxshilashga 
xizmat qiladi.

Kalit so‘zlar: inklyuziv ta’lim, o‘qituvchi roli, ko‘p qirrali (pozitsiyali) faoliyat, pedagogik samaradorlik, mentor, fasilitator, 
kouch, psixologik qo‘llab-quvvatlash.
Abstract: This article explores the multi-positional role of teachers in inclusive education and its impact on pedagogical 
effectiveness. The study highlights various roles of the teacher, including instructor, mentor, facilitator, moderator, coach, 
and psychological supporter, and examines their significance in an inclusive learning environment. It also analyzes the 
professional competencies, communication skills, and psychological abilities required to effectively perform these roles. 
The article emphasizes the importance of collaboration, teamwork, and individualized approaches in organizing inclusive 
education. The findings indicate that a teacher’s multi-positional activity enhances student engagement and contributes 
to improving the overall quality of education.

Key words: inclusive education, teacher roles, multi-positional activity, pedagogical effectiveness, mentoring, facilitation, 
coaching, psychological support.
Аннотация: В статье рассматривается многопозиционная деятельность учителя в условиях инклюзивного обра-
зования и её влияние на педагогическую эффективность. Особое внимание уделяется различным ролям учителя 
– как преподавателя, ментора, фасилитатора, модератора, коуча и психолога – и их значению в инклюзивной 
образовательной среде. Анализируются профессиональные компетенции, коммуникативные и психологические 
навыки, необходимые для успешной реализации этих ролей. Подчёркивается важность командного взаимодей-
ствия, сотрудничества и индивидуального подхода в организации образовательного процесса. Результаты иссле-
дования показывают, что многопозиционная деятельность учителя способствует повышению вовлечённости уча-
щихся и улучшению качества образования.

Ключевые слова: инклюзивное образование, роль учителя, многопозиционная деятельность, педагогическая 
эффективность, менторство, фасилитация, коучинг, психологическая поддержка.

KIRISH
Zamonaviy jamiyatda ta’lim tizimi faqat bilim berish jarayoni emas, balki insonni ijtimoiy hayotga to‘liq 

tayyorlash, shaxsiy imkoniyatlarini ro‘yobga chiqarish va faol fuqarolik pozitsiyasini shakllantirishga xizmat qi
luvchi muhim ijtimoiy institut sifatida namoyon bo‘lmoqda. Bu jarayonda inklyuziv ta’limning o‘rni beqiyosdir. 
Inklyuziv ta’lim har bir bolaga - uning jismoniy, psixologik, ijtimoiy yoki kognitiv xususiyatlaridan qat’iy nazar, 
teng imkoniyatli ta’lim muhitini yaratishga qaratilgan tizim bo‘lib, zamonaviy pedagogik siyosatning ustuvor 
yo‘nalishlaridan biriga aylangan [1,2].

O‘zbekiston Respublikasida inklyuziv ta’limni rivojlantirish davlat siyosati darajasiga ko‘tarilgan bo‘lib, 
“2021-2025-yillarda inklyuziv ta’limni rivojlantirish konsepsiyasi”, “Alohida ta’lim ehtiyojlari bo‘lgan bolalarga 
ta’lim-tarbiya berish tizimini yanada takomillashtirish chora-tadbirlari to‘g‘risida”gi PQ-4860-son qarori hamda 
“Ta’lim to‘g‘risida”gi Qonunning yangi tahririda bu masalaga alohida e’tibor qaratilgan. Ushbu hujjatlarda o‘qituv
chining inklyuziv ta’lim muhitidagi faoliyatini qayta ko‘rib chiqish, uning kasbiy kompetensiyalarini yangicha 
mazmunda shakllantirish zarurligi ta’kidlangan [3].

Inklyuziv ta’lim tizimida o‘qituvchi faqat bilim beruvchi emas, balki multifunksional shaxs sifatida namoyon 
bo‘ladi. U bir vaqtning o‘zida pedagog, psixolog, maslahatchi, koordinator, reabilitator va ijtimoiy sherik rolla-
rini bajaradi [4]. Bu pozitsiyalar o‘rtasidagi muvozanatni saqlash, har bir o‘quvchining ehtiyojini to‘g‘ri anglash 
va unga mos pedagogik strategiyani tanlash o‘qituvchidan yuqori kasbiy mahorat, sabr-toqat va emotsional 
barqarorlikni talab etadi. Shuningdek, o‘qituvchi faoliyati faqat o‘quv jarayoni bilan cheklanib qolmay, balki 
ota-onalar, psixologlar, defektologlar va boshqa mutaxassislar bilan hamkorlikda amalga oshiriladigan jamoaviy 
pedagogik jarayonga aylanmoqda [6,7].

TADQIQOT METODOLOGIYASI
Bugungi kunda inklyuziv ta’lim tizimida o‘qituvchi faqat bilim yetkazuvchi emas, balki mentor, fasilitator, 

moderator, kouch va psixolog kabi bir nechta pozitsiyalarda faoliyat olib boruvchi ko‘p funksiyali mutaxassis 
sifatida namoyon bo‘ladi. Bunday sharoitda pedagogdan keng qamrovli kompetensiyalar, ya’ni psixologik 
sezgirlik, ijtimoiy muloqot ko‘nikmalari va ijodiy yondashuv talab etiladi. Shu bois, inklyuziv ta’lim jarayonida 
o‘qituvchining ko‘p qirrali rollari, ularning mazmuni va samarali bajarilish usullarini aniqlashtirish muhim ilmiy 
va amaliy ahamiyat kasb etadi [8,9].

O‘z navbatida, o‘qituvchining turli pozitsiyalaridagi faoliyatini tahlil qilish orqali inklyuziv muhitda samarali 
o‘qitish modellarini ishlab chiqish, kasbiy yondoshuvlarni takomillashtirish va ta’lim sifatini oshirish imkoniyati 
yaratiladi.

Inklyuziv ta’lim jarayonida o‘qituvchining ko‘p qirrali rollari va ularni rivojlantirish yo‘llarini ko‘rib chiqamiz [10]: 
Inklyuziv ta’lim jarayonida o‘qituvchi faqat bilim beruvchi subyekt sifatida emas, balki ko‘p qirrali pedagogik 

tizimning markaziy zvenosi sifatida namoyon bo‘ladi. Zamonaviy ta’lim paradigmasiga ko‘ra, o‘qituvchining 
faoliyati o‘quvchilarning individual xususiyatlari, ta’limiy ehtiyojlari va ijtimoiy moslashuv darajasiga bog‘liq 
holda transformatsiyaga uchraydi. Shu nuqtai nazardan, inklyuziv ta’lim sharoitida o‘qituvchining ko‘p funksiyali 
roli uning kasbiy kompetensiyalarini integratsiyalashgan holda namoyon etishni talab etadi [11].

Avvalo, o‘qituvchi bilim yetkazuvchi sifatida didaktik jarayonning asosiy tashkilotchisi hisoblanadi. U ta’lim 
mazmunini o‘quvchilarning kognitiv va sensor xususiyatlariga mos ravishda qayta ishlaydi, o‘quv materiallarini 
ko‘p kanalli (multimodal) formatlarda - vizual, audial va taktil shakllarda taqdim etadi. Bu yondashuv Universal 
Design for Learning (UDL – ta’limning universal dizayni) tamoyillariga mos kelib, barcha o‘quvchilar uchun teng 
imkoniyatli ta’lim muhitini yaratishga xizmat qiladi. Shu bilan birga, o‘qituvchi baholash jarayonida differensial 
va formativ baholash usullarini qo‘llab, har bir o‘quvchining individual rivojlanish traektoriyasini hisobga oladi. 
Bu esa ta’lim natijalarining adolatli va xolis baholanishini ta’minlaydi [12].

Inklyuziv ta’lim muhitida o‘qituvchining mentorlik roli alohida ahamiyat kasb etadi. Mentor sifatida pedagog 
o‘quvchining shaxsiy rivojlanishini qo‘llab-quvvatlaydi, uning ichki motivatsiyasini shakllantiradi va o‘quv jaray-
onidagi qiyinchiliklarni bartaraf etishga yordam beradi. Bu jarayonda o‘qituvchi ota-onalar va mutaxassislar 
bilan hamkorlikda ish olib borib, o‘quvchining rivojlanish dinamikasini kompleks tahlil qiladi. Ilmiy adabiyotlarda 
ta’kidlanishicha, mentorlik faoliyati o‘quvchining o‘z-o‘zini anglash, o‘z-o‘zini baholash va mustaqil qaror qabul 
qilish ko‘nikmalarini rivojlantirishda muhim omil hisoblanadi.

Kouchlik roli esa o‘qituvchining yangi pedagogik pozitsiyasi sifatida namoyon bo‘lib, u o‘quvchining poten-
sial imkoniyatlarini ochib berishga qaratilgan. Kouch sifatida o‘qituvchi tayyor bilimni bermasdan, balki savollar, 
refleksiya va mustaqil izlanish orqali o‘quvchini faol o‘rganishga yo‘naltiradi. Bu yondashuv konstruktivistik 
ta’lim nazariyasiga asoslanib, o‘quvchining mustaqil fikrlash, tahlil qilish va qaror qabul qilish qobiliyatlarini rivoj
lantiradi. Ayniqsa, alohida ta’lim ehtiyojlariga ega o‘quvchilar uchun bunday yondashuv ularning o‘z kuchiga 
bo‘lgan ishonchini oshirishda samarali hisoblanadi.

O’qituvchining fasilitatorlik roli inklyuziv ta’limda ijtimoiy-pedagogik muhitni shakllantirish bilan bog‘liq. 
O‘qituvchi fasilitator sifatida o‘quvchilar o‘rtasida hamkorlik va o‘zaro hurmatga asoslangan munosabatlarni 
rivojlantiradi. U guruhli faoliyatni tashkil etib, har bir o‘quvchining jarayonda faol ishtirok etishini ta’minlaydi. 
Bu esa ijtimoiy ko‘nikmalar, jamoada ishlash qobiliyati va kommunikativ kompetensiyalarni shakllantirishga 
xizmat qiladi. Ilmiy tadqiqotlar ko‘rsatadiki, fasilitatsiyaga asoslangan ta’lim muhitida o‘quvchilarning ta’limga 
jalb etilishi va qiziqishi sezilarli darajada oshadi.

Moderatorlik roli esa ta’lim jarayonini boshqarish va tartibga solish bilan bog‘liq. O‘qituvchi moderator sifa-
tida sinfdagi muloqotni muvofiqlashtiradi, konstruktiv muhokamalarni tashkil etadi va o‘quvchilar o‘rtasidagi 
ijtimoiy munosabatlarni tartibga soladi. Bu jarayonda o‘qituvchi mediatorlik funksiyasini ham bajarib, moja-
roli holatlarni hal qilishda muhim rol o‘ynaydi. Moderatsiya jarayonida interfaol metodlardan foydalanish ta’lim 
samaradorligini oshirishga xizmat qiladi.

TAHLIL VA NATIJALAR
Inklyuziv ta’limda o‘qituvchining psixologik qo‘llab-quvvatlovchi roli ham muhim ahamiyatga ega. U o‘quv

chilarning emotsional holatini kuzatib boradi, ularning stress va xavotirlarini kamaytirishga yordam beradi 
hamda ijobiy psixologik muhit yaratadi. Ayniqsa, alohida ta’lim ehtiyojlariga ega o‘quvchilar uchun psixologik 
qo‘llab-quvvatlash ta’lim jarayoniga moslashuvning asosiy sharti hisoblanadi. Bu esa o‘qituvchidan yuqori dara-
jadagi emotsional intellekt, empatiya va psixologo-pedagogik kompetensiyalarni talab etadi.

Shu tariqa, inklyuziv ta’lim sharoitida o‘qituvchining ko‘p funksiyali faoliyati uning kasbiy faoliyatini kompleks 
va integratsiyalashgan tizim sifatida namoyon etadi. Turli pedagogik rollarni uyg‘unlashtirish orqali o‘qituvchi 
nafaqat ta’lim jarayonini samarali tashkil etadi, balki har bir o‘quvchining shaxsiy imkoniyatlarini ro‘yobga chiqa-
rishga, ijtimoiy moslashuvini ta’minlashga va ta’lim sifati oshishiga xizmat qiladi.

O‘rganilgan adabiyotlar tahlili hamda kuzatishlar natijasida inklyuziv ta’lim tizimini takomillashtirishga 
qaratilgan qator ilmiy asoslangan takliflar ishlab chiqildi:

O‘qituvchilarni inklyuziv pedagogika yo‘nalishida tayyorlash va qayta tayyorlash tizimini takomillashtirish 
dolzarb vazifa sifatida namoyon bo‘ladi. Shu nuqtai nazardan, oliy ta’lim muassasalarida inklyuziv ta’limga oid 
fanlarni amaliy yo‘naltirilgan mazmunda o‘qitish, shuningdek, “Inklyuziv pedagogika” bo‘yicha malaka oshirish 
dasturlarini uzluksiz ravishda tashkil etish va ularni zamonaviy pedagogik texnologiyalar bilan boyitish muhim 
ahamiyat kasb etadi.

Shu bilan birga, o‘qituvchining ko‘p qirrali kasbiy faoliyatini qo‘llab-quvvatlovchi ilmiy-metodik ta’minotni 
rivojlantirish zarurati ortib bormoqda. Pedagoglar uchun mentorlik, kouchlik, fasilitatorlik va moderatorlik faoli-
yatlarini samarali amalga oshirishga qaratilgan amaliy tavsiyalar, diagnostik vositalar, baholash mezonlari 
hamda vaziyatli topshiriqlar majmuasini ishlab chiqish inklyuziv ta’lim samaradorligini oshirishga xizmat qiladi.

Inklyuziv ta’lim muhitini shakllantirish jarayonida ko‘p tarmoqli hamkorlikni kuchaytirish muhim shartlardan 
biri hisoblanadi. O‘qituvchi, pedagog-psixolog, defektolog, logoped hamda ota-onalar o‘rtasida uzviy va tizimli 
hamkorlikni ta’minlovchi integrativ jamoa faoliyatini yo‘lga qo‘yish ta’lim jarayonining samaradorligini sezilarli 
darajada oshiradi.

Shuningdek, inklyuziv ta’lim jarayonida emotsional jihatdan xavfsiz pedagogik muhitni yaratish zaruriyati 
alohida ahamiyat kasb etadi. O‘qituvchilarda emotsional barqarorlik, stressga chidamlilik va refleksiv kompe-
tensiyalarni rivojlantirishga qaratilgan trening dasturlarini ishlab chiqish va amaliyotga joriy etish pedagogik 
faoliyat samaradorligini oshirishga xizmat qiladi.

Psixologik yordam va maslahat xizmatlarini rivojlantirish ham inklyuziv ta’limning muhim tarkibiy qismi 
hisoblanadi. Umumta’lim muassasalari negizida pedagog-psixologlar faoliyatini qo‘llab-quvvatlovchi resurs 
markazlarini tashkil etish, ular orqali o‘qituvchilar va ota-onalarga muntazam metodik hamda maslahat xizmat-
larini ko‘rsatish tizimini yo‘lga qo‘yish maqsadga muvofiqdir.

Shuningdek, inklyuziv ta’limni qo‘llab-quvvatlovchi innovatsion pedagogik va axborot-kommunikatsiya 
texnologiyalarini keng joriy etish zarur. Masofaviy ta’lim platformalari, multimediali didaktik vositalar, virtual 
modellashtirish hamda AR/VR texnologiyalaridan samarali foydalanish o‘quv jarayonining moslashuvchanligini 
va samaradorligini oshirish imkonini beradi.

XULOSA VA TAKLIFLAR
Inklyuziv ta’lim sharoitida pedagogik faoliyat samaradorligini baholashning ilmiy asoslangan tizimini ishlab 

chiqish ham muhim vazifalardan biri hisoblanadi. O‘qituvchining turli kasbiy faoliyat yo‘nalishlarini amalga 
oshirish darajasini aniqlovchi mezon va indikatorlar asosida kompleks baholash tizimini joriy etish ta’lim sifatini 
oshirishga xizmat qiladi.

Xulosa qilib aytganda, inklyuziv ta’limni samarali tashkil etish nafaqat ta’lim tizimini modernizatsiya qilish, 
balki o‘qituvchining kasbiy tafakkuri, uning faoliyati mazmuni va pedagogik yondashuvlarini zamonaviy talablar 
asosida takomillashtirish bilan chambarchas bog‘liqdir. Pedagogning ko‘p qirrali kasbiy faoliyati har bir o‘quv
chining individual imkoniyatlarini ro‘yobga chiqarish, jamiyatda inklyuziv madaniyatni shakllantirish hamda 
insonparvar ta’lim muhitini qaror toptirishning muhim omili sifatida namoyon bo‘ladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

